
Loyihalash faoliyatida klaster usulidan foydalanish ta‘lim samaradorligini oshirishda muhim o‗rin tutishi 

ilmiy jihatdan yoritilgan. 

РЕЗЮМЕ 

           В статье раскрыты понятия проектной деятельности и кластера педагогического 

образования, показана важность использования кластерного метода при проектировании 

деятельности студентов в образовательном процессе. Научно выяснено, что использование 

кластерного метода в проектной деятельности играет важную роль в повышении эффективности 

образования. 

SUMMARY 

            The article reveals the concepts of project activity and the teacher education cluster, and shows the 

importance of using the cluster method in designing student activities in the educational process. It has 

been scientifically found that the use of the cluster method in project activities plays an important role in 

increasing the effectiveness of education. 

 

MARKETING TADQIQOTLARIDAGI ZAMONAVIY YONDASHUVLAR 

TAHLILI 

Ortiqov O.A.  

Chirchiq davlat pedagogika universiteti, 

iqdisodiyot fanlari nomzodi 
Tayanch so‟zlar: bozor iqtisodiyoti, marketing, korporativ faoliyat, taklif, boshqaruv, bosqichli 

marketing, intelekt bozori. 

Ключевые слова: рыночная экономика, маркетинг, корпоративная деятельность, 

предложение, менеджмент, сценический маркетинг, интеллектуальный рынок. 

Key words: market economy, marketing, corporate activity, offer, management, stage marketing, 

intellectual market. 

Kirish. O‗zbekistonda bozor iqtisodiyotining yangi sharoitida marketingning ijtimoiy-

iqtisodiy roli yanada oshdi. Marketing nafaqat mahsulotlarni sotish san'ati, balki iste'molchilarga 

qimmatbaho tovarlarni taqdim etish va ularning hayot sifatini yaxshilashdir. Mahalliy 

tadbirkorlar marketing sohasida yetarli bilim va tajribaga ega bo‗lmaganliklari sababli ishlab 

chiqarish, savdo va boshqaruv vazifalarini bajarishda turli manbalar ko‗rsatmalariga tayanadilar. 

Bu korporativ faoliyat samaradorligining pasayishiga olib keladi. Hozirgi vaqtda zamonaviy 

marketing qimmatli tizimga aylandi, shuning uchun kompaniyalar bozor segmentatsiyasi 

masalalariga katta e'tibor berishlari kerak, chunki bozor segmentatsiyasi marketing 

tadqiqotlarining muhim jihatlaridan biridir. Raqobatdagi muvaffaqiyatning asosiy sharti ham 

segmentatsiyadir. Ilgari marketing birinchi navbatda mahsulotga e'tibor qaratgan va marketing 

strategiyalari orqali ko'plab iste'molchilarni jalb qilishni maqsad qilgan. Biroq, bugungi kunda 

differensiatsiyaning asosiy maqsadiga erishish uchun iste'molchilarning differentsiatsiyalangan 

ehtiyojlarini qondirish kerak. Hozirgi vaqtda bozor segmentatsiyasi orqali ma'lum bir 

iste'molchilar guruhiga ega bo'lgan kompaniya va tashkilotlar barqaror rivojlanmoqda. Ularning 

muvaffaqiyati sababi bozorda yetakchi o‗rinni egallash, bozorni maqsadli segmentlarga 

taqsimlash, har bir mijozning ehtiyojlarini chuqur o‗rganish va ularni maksimal darajada 

qondirish yo‗llarini topishdadir. 

Mavzuga oid adabiyotlarning tahlili. Iste‘molchilar ehtiyojlarini maksimal ravishda 

tadqiq etish va avvaldan bilib olish uchun, marketing tadqiqotlariga ko‗p xarajat qilishga to‗g‗ri 

keladi. Ideal sharoitda iste‘molchilarga aynan shu mahsulot yoki uni ishlab chiqaruvchi korxona 

(kompaniya) ishqiboziga aylanishi kerak, shundagina uni mahsulotga nisbatan yuqori darajadagi 

ishonchi, yondashuvi haqida so‗z yuritish mumkin: ―bugungi kunda barchaga oz bo‗lsada 

yoqadigan mahsulotlar uchun bozorlar mavjud emas, faqatgina kimgadir juda yoqadigan 

mahsulotlar uchun bozorlar bor‖. Bu o‗rinda davlatimiz rahbarining 2017 yil 7 fevraldagi 

Farmoni bilan tasdiqlangan 2017-2021 yillarda O‗zbekiston Respublikasini rivojlantirishning 

beshta ustuvor yo‗nalishi bo‗yicha Harakatlar strategiyasida ishlab chiqarishni mahalliylashtirish 

bo‗yicha, ―...ishlab chiqarishni mahalliylashtirishni rag‗batlantirish siyosatini davom ettirish 

hamda, eng avvalo, iste‘mol tovarlar va butlovchi buyumlar importining o‗rnini bosish, 

tarmoqlararo sanoat kooperatsiyasini kengaytirish‖ ni ifodalovchi ustuvor yo‗nalishi 

korxonalarda iste‘mol tovarlari ishlab chiqarishda, xizmatlar ko‗rsatishda katta ahamiyatga 

egadir [1]. Endilikda korxonalar faoliyatiga innovatsiyalarni kiritish, ular orqali bozorlarni xalq 

iste‘mol tovarlari bilan to‗ldirish, aholi ehtiyojlarini to‗laroq qondirishda marketing 

tadqiqotlarining roli kattadir. Hozirgi raqobatda yutib chiqishlarining asosiy sharti, ushbu 

sub‘ektlar faoliyatida marketing tadqiqotlarini olib borishdan iborat, chunki bozorda 

iste‘molchilar turli tuman, ularning talab istaklari ham turlichadir. Marketing tadqiqotlari - bu 

tahlil yordamida iste‘molchini va xaridorni ishlab chiqaruvchi hamda xizmat ko‗rsatuvchi bilan 

bog‗lovchi faoliyat turidir.  

Tadqiqot metodologiyasi. Bozor tovar pulga ayirboshlanadigan, sotuvchi o‗z xaridorini 

topadigan, egalik huquqini almashtiradigan, iste‘molchi talabini qondiradigan, harajat qiladigan, 

foyda ko‗radigan (yoki aksincha, zarar ko‗radigan) sohadir. Tovar bozorini talab va taklif 

qonunlariga muvofiq faoliyat yurituvchi taqsimlash mexanizmi sifatida ham ko‗rish mumkin. Bu 

sotuvchilar va xaridorlarni birlashtirish va ular o'rtasidagi savdoni osonlashtirish uchun 

mo'ljallangan mexanizmdir. Ko'pgina sotuvchilarning fikriga ko'ra, bozor yakuniy mahsulotning 

potentsial xaridorlari va sotuvchilari yig'indisini ifodalaydi. Zamonaviy tovarlar bozori - bu 

Filipp Kotlerning g'oyasiga ko'ra, tovarlarni yaratish, taklif qilish va tarqatish orqali shaxslar va 

shaxslar guruhining ehtiyojlari va ehtiyojlarini qondirishga qaratilgan murakkab, tarkibiy 

jihatdan tashkil etilgan ijtimoiy va boshqaruv jarayoni [2]. Bu jarayon - ―marketing‖ nomini 

olgan. Marketing (ingl. market - bozor) – tovarlarni ishlab chiqarish sohasidan iste‘mol sohasiga 

samarali yetkazib berish, shuningdek, ularni sotish uchun qulay sharoitlar yaratishga 

yo‗naltirilgan boshqaruv, tartibga solish va tadqiqotchilik faoliyati tizimidir. Tovarni ishlab 

chiqaruvchidan yakuniy iste‘molchiga yetkazib berishga yo‗naltirilgan bozor faoliyati sohasini 

xam marketingga mansub deb hisoblash mumkin. Bugungi kundagi iqtisodiyot tarkibini tubdan 

o‗zgartirish, uni diversifikatsiyalash va modernizatsiya qilish, islohotlarni davom ettirish va 

chuqurlashtirish sharoitida marketing sohasidagi andozalarni mamlakatimiz ta‘lim tizimida 

qo‗llash bo‗yicha ishlarni olib borish hozirgi kunning eng dolzarb masalasi bo‗lib hisoblanadi..  

Tahlil va natijalar. Marketing – tovarni ishlab chiqarish sohasidan iste‘mol sohasiga 

yetkazib berish, ya‘ni xaridorlar talabiga muvofiq ehtiyojlarni qondirishga yo‗naltirilgan har 

qanday faoliyatdir [3]. Marketingning maqsadi – tovarlar oldi-sotdi jarayonini ilmiy asoslangan 

va samarali tashkil qilish yo‗li bilan xaridorlar talabini qondirishdir. Shuningdek, marketing bu - 

tovar va xizmatlar harakatlarining barcha bosqichlarini o‗z ichiga oluvchi, talab va taklifni 

o‗rganish, mahsulotni ishlab chiqarish bo‗yicha dasturini yaratish, sotish va iste‘molchilarga 

yetkazib berish bilan bog‗liq bo‗lgan barcha turdagi xizmatlar ko‗rsatish va iste‘moldan 

chiqqandan keyin qayta ishlashni tashkil qilish kabi bozor muammolarini yechishda yaxlit tizimli 

yondashishdir. Marketing faoliyati doimiy yangilanib boruvchi marketing sikli shaklida aks 

ettirilishi mumkin. 

 Doimiy yangilanib boruvchi marketing sikli biznesda marketingning roli shu bilan 

belgilanadiki, marketing tovar ishlab chiqarish va sotishning potensial imkoniyatlarini ochib 

beradi, muqobil tovar siyosatini ishlab chiqadi, bozorni egallab olish va raqobat kurashi 

yo‗nalishlarini belgilab beradi, talabni rag‗batlantirish uchun vositalar to‗plamini taklif etadi. 

Marketing tadqiqotlari ma‘lumotlarni guruhlash, ularni qayta ishlash, saralash, birlamchi 

ma‘lumotardan foydalangan holda ikkilamchi ma‘lumotlarni shakllantirish, marketing xizmatlari 

va korxona rahbariyati uchun ularning buyurtmalari bo‗yicha bajariladigan baholash va bashorat 

hisob-kitoblariga aytiladi. Marketing murakkab, vaqt bo‗yicha iyerarxik strukturalangan 

jarayonni ifodalaydi, unda tadqiqotchilik faoliyati muhim rol o‗ynaydi. 

Marketing tadqiqoti yoki marketing axborot-tahliliy ta‘minoti marketing faoliyatining 

ajralmas bir qismidir. Axborot va uning tahlilini marketingdan ajratib bo‗lmaydi. Marketing 

tadqiqoti – marketing amaliy vositasidir. Marketing tadqiqoti marketingning axborot 

ehtiyojlarini qondirishi ko‗zda tutilgan tadqiqotchilik faoliyati turini ifodalaydi. Zamonaviy 

marketing asoslaridan biri F.Kotlerning ta‘rifi bo‗yicha: ―Marketing tadqiqotlari deb, turli 

yo‗nalishlarni tizimli ravishda tayyorlash va o‗tkazish, kompaniya oldiga qo‗yilgan konkret 

marketing vazifasiga mos bo‗lgan natija va xulosalarga ega bo‗lish uchun olingan ma‘lumotlarni 

tahlil etish jarayoni‖ tushuniladi [4]. Iqtisodiyot tarmoqlarini diversifikatsiya va 

modernizatsiyalash, ishlab chiqarishni texnik va texnologik yangilash, ishlab chiqarish 

quvvatlarini rivojlantirgan holda eksport hajmini oshirishda zamonaviy korxonalar faoliyatini 

ustuvor rivojlanishini ta‘minlash hamda bu sohada marketing faoliyatini takomillashtirish o‗z 

yechimini kutayotgan bugungi kunning eng dolzarb masalalardan biri hisoblanadi.  

Xulosa va takliflar. Korxonalar faoliyatida birinchi navbatda ―marketing tadqiqotlari‖ 

tushunchasini, uning nazariy va uslubiy ahamiyatini yanada  ochib berish bilan uning 

korxonalarda tutgan rolini oshirish orqali korxona faoliyatida o‗z bozorini to‗laroq o‗rganishiga 

muhim zamin yaratadi. Lekin, bugungi kunda mamlakatimizdagi iqtisodiyotning barcha 

tarmoqlarida faoliyat yuritayotgan korxonalarning iqtisodiyotdagi ulushini oshirish talab etiladi. 

Ularning imkoniyatlarini yanada kengaytirish, raqobatardosh yangi ishlab chiqarishni tashkil 

etish va yangi bozorlarga chiqish, ichki bozorga importning o‗rnini bosuvchi va eksport hajmini 

oshirishga xizmat qiluvchi tovarlar ishlab chiqarish talab etiladi. Marketing tadqiqotlari 

tushunchasiga batafsil to‗xtaladigan bo‗lsak, tor ma‘noda bozorni o‗rganuvchi fan sohasi 

hisoblanadi, keng ma‘noda marketing tadqiqotlari tushunchasi tovar va xizmatlarni ayirboshlash 

yo‗li bilan ehtiyoj va talablarni qondirishga yo‗naltirilgan inson faoliyatining bir turini 

tushunishimiz mumkin, bozordagi barcha qatnashchilarning o‗zaro manfaatlariga asoslangan 

harakatlarini, talablarini shakllantirish va qondirish uchun birlashtirishdir.  

РЕЗЮМЕ 

Ushbu maqolada bozor iqtisodiyotidagi o‘zgarishlar, marketing asoslari, bozorni maqsadli 

segmentlarga taqsimlash, har bir mijozning ehtiyojlarini chuqur o‗rganish va ularni maksimal darajada 

qondirish yo‗llari to‘g‘risida fikr yuritilgan 

РЕЗЮМЕ 

В данной статье рассматриваются изменения в рыночной экономике, основы маркетинга, 

разделение рынка на целевые сегменты, углубленное изучение потребностей каждого покупателя 

и способы их максимального удовлетворения. 

SUMMARY 

This article discusses the changes in the market economy, the basics of marketing, the division of 

the market into target segments, the in-depth study of the needs of each customer and ways to satisfy 

them to the maximum. 

Kirish. Bugungi globallashuv va raqamlashuv davrida mamlakatimizda ta'lim tizimini 

takomillashtirish, xalqaro andozalarga raqobatbardosh milliy ta'lim strategiyasini ishlab chiqish, 

